ՀԻՄՆԱՎՈՐՈՒՄ
<<Փոխպատվաստման օրգաններ և կամ հյուսվածքներ վերցնելու, մշակելու կանոնները և փոխպատվաստում իրականացնելու կարգը հաստատելու մասին>>   Հայաստանի  Հանրապետության կառավարության որոշման նախագծի վերաբերյալ
1. Նախագծի անհրաժեշտությունը պայմանավորված է ՀՀ կառավարության 2010թ. գործունեության միջոցառումների ծրագրի 9-րդ կետի պահանջով: Նախագծի ընդունումը պայմանավորված է փոխպատվաստման օրգաններ և (կամ) հյուսվածքներ վերցնելու, մշակելու կանոնները Հայաստանի Հանրապետությունում ներդնելու, ինչպես նաև փոխպատվաստման իրականացման կարգը Հայաստանի Հանրապետության օրենսդրությամբ սահմանելու անհրաժեշտությամբ: 
2. Նախագծի կարգավորման առարկան են հանդիսանում  օրգանների և (կամ)  հյուսվածքների վերցման, մշակման և փոխպատվաստման հետ կապված հարաբերությունները, ինչպես նաև դրանց իրականացման հետ կապված մի շարք փաստաթղթերի ձևերի հաստատման հետ կապված հարաբերությունները:
3. Առկա իրավիճակը` ներկայում Հայաստանի Հանրապետությունում իրականացվում են փոխպատվաստումներ /երիկամ/, սակայն փոխպատվաստման համար անհրաժեշտ օրգանների և (կամ) հյուսվածքների վերցման, մշակման և փոխպատվաստման համար օրենսդրությամբ սահմանված չեն կանոններ, չկան բուժանձնակազմի, օրգանների և (կամ)  հյուսվածքների տեղափոխմանը ներկայացվող անհրաժեշտ պահանջներ:
4.  Արդյունքը` փոխպատվաստաման համար օրգանների և (կամ)  հյուսվածքների վերցման, մշակման կանոնների օրենսդրական ամրագրում,  փոխպատվաստման կարգի սահմանում:
ՀՀ  առողջապահության նախարար                                           Հ. Քուշկյան       

Նախագծի ընդունման կապակցությամբ պետության եկամուտների նվազեցման կամ ծախսերի ավելացման մասին 

<<Փոխպատվաստման օրգաններ և կամ հյուսվածքներ վերցնելու, մշակելու կանոնները և փոխպատվաստում իրականացնելու կարգը հաստատելու մասին>>  Հայաստանի Հանրապետության կառավարության որոշման նախագծի  կապակցությամբ պետության եկամուտների նվազեցում կամ ծախսերի ավելացում չի նախատեսվում:
ՀՀ  առողջապահության նախարար                                           Հ. Քուշկյան       

Նախագծի ընդունման կապակցությամբ այլ իրավական ակտերի ընդունման անհրաժեշտության մասին
<<Փոխպատվաստման օրգաններ և կամ հյուսվածքներ վերցնելու, մշակելու կանոնները և փոխպատվաստում իրականացնելու կարգը հաստատելու մասին>>  Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման  անհրաժեշտություն չի առաջանում:
ՀՀ  առողջապահության նախարար                                           Հ. Քուշկյան       






